
Ortnevik Grendelag



                        Februar 2016.

Denne månaden målte Joar 173 mm. nedbør.                                                              -----                                                                                      -----

To bilete frå kveiteoppdrettet på Øyra: 

Arbeidet med kveiteoppdrettet på Øyra går fort framover. No kan me sjå dei store linjene lagar seg i terrenget. Muren på biletet er lagd opp ved å fylle stein i nettingkorger, slike murar skal det bli fleire av, - kva som skjer vidare får me sjå. Dette ser ut til å bli noko stort og spennande.                                                          
                                                                    lasse
                                                                                                                                                        Her ei kort oppsummering om status og framdrift på kveite-anlegget i Ortnevik:
Framdrifta går stort sett etter planen, og det er venta at dei to fyrste kara er klar den 1 juni. Bygging av pumpestasjon vil ta til om ca. 14 dagar og i april er det venta brakker som skal nyttast som midlertidig personalhus. Ved sida av pumpestasjonen skal det byggast avløpskum der rensing av vatn også skal utførast. Etter at dei to første kara er klare, vil det bli ein del køyring mellom Ortnevik og Slantevik slik at ein får fyllt opp det nye anlegget med fisk. Om alt går greit er produksjonen i gang rundt 15 juni. Alle kara skal ha nett-dekke som held sola ute, og dette blir det jobba med akkurat no. I løpet av hausten reknar vi med å få på plass 2 nye kar, so produksjonen kan bli stor på relativt kort tid.                                      

                                                                                                                                helsing Eldar                                                                                                                                                                                                                                                   -----                                                                                                                                     -----

Ortnevik Sanitetslag har avvikla årsmøte. 

Det er eit lag med 8 medlemmer og stor stabilitet i styret. Gjennom mange år har dei same damene styrt laget:                                                                                Nina er leiar og har med seg Kristi og Wenche >                                                                       
                                                                                              Laget organiserar og premierar alle turpostane i bygda. Er med og steller til julegateopning.  Bygdefolk over 80 år får julegåve. Open kafe i Grendehuset i samband med vitjing av Høyanger Sanitetslag. Kvart år gjev laget løyving til krisesenteret i fylket                                                                                                                       -----                                                                                                                                         -----

Svaner på Vassdalvatnet.

På Vassdalvatnet er det svaner også i år, ei kvit og ei grå har hatt tilhald der heile februar. Det var langt hold, så detaljane fekk eg ikkje med, men det kom rop og lydar frå dei. Er det songsvaner?                                                                         

Tidlegare år har det vore fleire svaner på vatnet, dei har trekt vidare etter ei tid. No kan me håpe på at desse to finn seg til rette i Vassdalen, det er fine fuglar å sjå på. 

Det ligg ei kvit og ei grå svane >

-----                                                                                                                                                                -----

Denne månaden hadde Andreas Ester Gudsteneste i Ortnevik to gonger. Etter siste tenesta var det: Årsmøte for Bjordal Ortnevik Sokn, leia av Øyvind Rømo. Det gjekk fram av meldinga at kyrkja i Ortnevik skal målast utvendig til sommaren.                                                 Mange frå Bjordal møtte opp og i tillegg til årsmøtesakene vart det servert kaffi og kaker.

 Det vert Gudsteneste i Ortnevik Palmesøndag 20 mars kl. 1100, ved Geir Sørebø.

-----                                                                                                                                         -----

Snø nok til mange aktivitetar:          På Brekke og inn i Dalen har det vore fint vinterføre heile februar. Her er god plass til alle og sjølv om det ikkje er preparerte løyper, er det fint med ein ski- eller sigletur.

-----                                                                                                                                         -----

Nytt  frå Grendelaget:
Styret i Grendelaget har bestemt dato for årsmøte, og vi håpar det passar for mange i ei spanande tid for bygdene.
Datoen vert onsdag 30. mars kl. 19.00 i Grendehuset. 

Det vert sendt ut vanleg innkalling seinare. Hugs at årsmøtet er viktig om du tenkjer på saker som kan vere av betydning for Ortnevik og Strendene.
Årsmøtet gir alle med tilknyting til bygdene høve til å påvirke framtida. Styret arbeider gjerne med saker som vert fremja.
                                                                                                                  Leiar: Inge Brekke

-----                                                                                                                                         -----

                                          Med helsing frå Grendelaget!

